
Mortan rasmussen
Kjak síða 23

Ser­
føroyskt 
stavrað

Eyðgunn Samuelsen
Kjak síða 23

Nei til 
stopp­
ur ja til 
fakligheit

Tað var eitt stórfingið tiltak, sum 
fylti Norðurlandahúsið og send­
iflatuna hjá Rás2 og útvarpinum 
hjá Kringvarpinum leygarkvøldið, 
tá føroysku tónlistavirðislønirnar 
vórðu handaðar.

Upprunin til tiltakið er Planet 
Awards, sum Miðlahúsið hevur 
skipað fyri  í mong ár. Hesaferð eru 
Miðlahúsið, Norðurlandahúsið og 
Kringvarpið gingin saman um til­
takið.

Tiltakið verður fyrst og fremst 
hildið til tess at heiðra tónleikin 
og tey fólkini, sum skapa tónleikin. 
Eisini er endamálið at venda út­
lendsk eygu hendanvegin at fylgja 
við, hvørjir okkara dugnaligu tón­

listafólk eru. Tað var eitt sindur 
sigandi, at so nógv av teimum, sum 
vunnu tónlistavirðislønirnar máttu 
hava onnur fólk fyri seg at heinta 
heiðurin. 

Onkur var á tonlistaferð í Florida 
í USA, onkur var í Texas í USA, onkur 
annar var í Týsklandi og uppaftur 
onkur var í Danmark. Vit kunnu 
sjálvandi siga, at mars mánaði ikki 
er tann rætti til slíkt tiltak, og at 
tað tí heldur átti at veirð hildið – 
eins og Planet Awards plagdi at 
verða – millum jól og nýggjár. Tað 
er nakað, sum fyrireikararnir eiga 
at leggja sær í geyma. Men tá tað er 
sagt, so kunnu vit eisini fegnast um, 
at okkara tónlistafólk eru so virkin, 

at so nógv av teimum eru á tónlista­
ferð úti í heimi.

Sum prikkurin yvir i'ið varð Árs­
ins tónleikaheiður latin – og móttak­
arin var maðurin yvir øllum innan 
føroyska tónlist, Simme Jacobsen. 
Umframt at spæla, yrkja og gera 
løg, so hevði Simme eisini tónleika­
handil í nærum hálva øld. Simme 
var ímyndin av nýggjara føroyska 
tónleikinum seinna helming í 
farnu øld – og hann var helst tann, 
ið hevði størsta týdningin fyri allar 
tónleikarar, ið – sperdir fíggjarliga 
sum teir altíð vóru – kortini kundu 
keypa frá Simma, sum mangan var 
lagaligur.

At valið var rætt, og heiðurin 

uppiborin, vísti fjøldin í Norður­
landahúsinum, sum reistist við 
lógvabrestum fyri at fagna legend­

uni, sum nú nú er farin um tey átt­
ati.

Soleiðis er vónin, at hetta aftur­
vendandi tiltakið kann vera við til 
at stimbra og eggja okkara dugna­
ligu og evnaríku tónleikarum enn 
meira.

Vónandi kann FMA eisini eggja  
okkum øll at varpa ljós á føroyskan 
tónleik og afturvendandi at heiðra 
tey, sum ríka okkum so nógv við at 
skapa tann mentunararv, sum tón­
leikurin eisini er.

Heiðraðu simma og tónleikin

21. mars er altjóða Down 
Syndrom dagur, og er tann 
dagin ymisk tiltøk runt um 
í heiminum, ið hava til enda­
máls at varpa ljós á og kunna 
um Down Syndrom. Dagurin 
í Føroyum verður hildin í 
Skótahúsinum við Løkin og 
Løkshøll í Runavík. Spenn­
andi tiltøk eru á skránni. Øll 
vælkomin

Tað eru 9 ár síðan, at dag­
urin var hildin fyrstu ferð, og 
í 2012 fekk dagurin formliga 
viðurkenning frá ST. Í fjør 
var dagurin í Føroyum há­
tíðarhildin fyri fyrstu ferð. 
Skipað verður fyri ymiskum 
tiltøkum tann dagin fyri at 
varpa ljós á Down Syndrom 
her heima.

Føroyski Down Syndrom 
bólkurin skipar fyri fleiri til­
tøkum hendan dagin. 

Dagurin 21. mars byrjar 
í Skótahúsinum við Løkin í 
Runavík kl. 15, har Magnus 
Rasmussen, borgarstjóri set­
ur dagin og Ælabogin spælir. 
Silvi frá Norðoya Sparikassa 
kemur á vitjan, og Sigrun 
Wardum sigur nøkur orð. Til­
takið í Skótahúsinum endar 
kl. 16,30. Vakrir bannarar 
verða hongdir upp í gøtunum 
í Runavík.

Í Løkshøll kl. 17 bjóðar Elv­
in Weihe vælkomin. Magna 

Jógvansdóttir sigur frá um 
hugburð. Eisini syngur Elin 
Løkin ein sang. Slideshow 
er á skránni. Tóra við Keldu 
sigur frá sínum sjónarmið­
um, og Helena Jørmundsson 
greiðir frá tí at vera foreldur 
til Immanuel, sum er eitt ára 
gamal og hevur Down Syn­
drom.

Fyriskipararnir heita á øll 
fólk um at hava blátt nagla­
lakk 21. mars fyri at vísa, at 
tey stuðla degnum. 

– Í hesum sambandinum 
hava vit eisini latið gjørt eitt 
picbadge at seta á Facebook 
vangamyndir, og fara vit 
at heita á fólk um eisini at 
stuðla tann vegin, siga fyri­
reikararnir.

Tað verður mett, at umleið 
sjey milliónir fólk um allan 
heim hava Down Syndrom. 
Eingi tøl eru tó fyri, hvussu 
nógv eru í Føroyum, men 
sum ein tummilsregla verður 
mett at eitt barn verður føtt 
um árið.

Orsøkin til Down Syn­
drom skyldast einum eyka 
kromosomi, kromosom nr. 21, 
og hendir tíðliga í móðurlívi. 
Eingin veit, hví hetta kemur 
fyri, men við røttum stuðli 
kunnu fólk við Down Syn­
dromi hava eitt vanligt ger­
andislív við innihaldi.

– Øll eru hjartaliga væl­
komin at taka lut í tiltaki­
num, sigur Down Syndrom 
bólkin.

Altjóða Down Syndrom dagur

Ein sera góður landsfundur 
hjá Sambandsflokkinum í 
dag á Hotel Føroyum. Góð 
og konstruktiv innlegg, og 
eitt sera gott og gevandi 
politiskt kjak. Takk fyri tit 
sum vóru á fundi og tit, sum 
fylgdu við á netinum, ein 
serstøk tøkk til Áka Bert­
holdsen frá in.fo sum trú­
liga er til staðar á okkara 
landsfundum.

Soleiðis skrivar løgmað­
ur á Facebook eftir lands­
fundin hjá Sambandsflokk­
inum leygardagin.

Hóast tað kann tykjast 
eitt sindur í stríð við 
óheftan journalistikk, at 
løgmaður serstakt takkar 
blaðmanninum úr Miðla­
húsinum, so er tað hug­
vekjandi, at tað bara eru 
fjølmiðlarnir hjá Miðlahús­
inum, sum dekka lands­
fundirnar hjá politisku 
flokkunum í Føroyum.

Sa m ba n d s f l o k ku r i n 
er tann stjórnarberandi 
flokkurin í Føroyum. Tí 
hevur tað stóran týdning, 
sum verður samtykt og 
viðgjørt á landsfundinum 
hjá flokkinum. Sjálvandi 
eiga fjølmiðlarnir at verða 
á slíkum fundum. Tað eru 

longu fleiri ár síðani, at 
føroysku flokkarnir lótu 
landsfundirnar upp fyri 
fjølmiðlum, og líka síðani 
hava vit í Miðlahúsinum 
sæð tað sum okkara skyldu 
at dekka hesar fundir. Tað 
átti Kringvarpið – við pub­
lic service sáttmálanum í 
hondini og teimum 60 al­
mennu milliónunum í huga 
– eisini at gjørt.

– Harra løgmaður, tað 
er als ikki neyðugt at takka 
okkum fyri at røkja okkara 
journalistisku skyldu. Men 
vit skilja væl, at ignoransan 
frá hinum miðlunum ør­
kymlar...

Tíma ikki á landsfund 
hjá Sambandinum

FMA skal eggja okkum 
øll at varpa ljós á tónleikin


